
[᭑᭘ 18B]

᭑᭘

ᬯᬶᬦᬦ᭄ᬓᭂᬢᬶᬮ᭄ᬦᬾᬳᬮᬶᬄ᭞ᬧᬗᬸᬕᬸᬦᬾᬳᬶᬮᬂᬍᬩᬸᬃ᭞ᬤᬤᬶᬢᬸᬓᬂᬧᬭᬶᬩᭀᬬ᭞ᬧᬫᬸᬧᬸᬢ᭄ᬘᬫ᭄ᬧᬳᬾᬧᬗ᭄ᬕᬶᬄ᭞ᬯᭂᬢᬸᬩ᭄ᬮᬜ᭄ᬘᬸᬄ᭞ᬓᬲᬶᬤ᭄ᬥᬦᬾᬬᬗᭂᬚᭀᬳᬂ᭚ᬲᬗ᭄ᬓᬦ᭄ᬚᬦᬶᬧᬵ

ᬢᬸᬢ᭄ᬲᬭᬢᬂ᭞ᬚᬸᬫᬸᬦᬶᬦ᭄ᬳᬸᬮᬶᬧᬗᬯᬶᬢ᭄᭞ᬲᬺᬤ᭄ᬥᬧᬓ᭄ᬱᬦ᭄ᬢᭀᬳᬤᬦ᭄ᬜ᭞ᬧᬗᬸᬕᬸᬦᬾᬳᬦᬾᬧᬲ᭄ᬢᬶ᭞ᬳᬸᬦ᭄ᬤᬓᬾᬓᬧᬶᬂᬓᬵᬮᬶᬄ᭞ᬓᬢᭂᬍᬩᬦᬾᬧᬸᬦᬶᬓᬸ᭞ᬳᭂᬦ᭄ᬢᭀᬚᬦᬶ

ᬧᬶᬥᬃᬣᬬᬂ᭞ᬢᭂᬍᬩ᭄ᬢᭂᬓᬾᬦ᭄ᬦᬾᬲᬸᬗ᭄ᬓᭂᬫᬶᬦ᭄᭞ᬫᬗ᭄ᬥᬾᬦᬾᬓᬸᬓᬸᬄ᭞ᬤᬶᬳᬢᬶᬲᬳᬶᬳᬤᬬᬂ᭚ᬢᭂᬍᬩᬾᬲᬗᭂᬢ᭄ᬗᬯᬶᬦᬶᬸᬦᬂ᭞ᬦᬾᬩᬸᬯᬢᬂᬳᬾᬗ᭄ᬕᬮ᭄ᬫᭂᬦ᭄ᬢᬶᬓ᭄᭞ᬳᬸᬮᬶᬢᭂᬍ

ᬩ᭄ᬗᬭᬡᬬᬂ᭞ᬗᬶᬮᬗᬂᬦᬾᬫᬗᭂᬦ᭄ᬢᬸᬓᬶᬦ᭄᭞ᬬᬦᬾᬫᬳᬂᬭᬸᬭᬸᬂᬗᬢᬶᬄ᭞ᬗᬦ᭄ᬢᭂᬕ᭄ᬲᬶᬕ᭄ᬦᬾᬓᬢᬸᬚᬸ᭞ᬇᬥᭂᬧ᭄ᬢᬫᬳᬾᬫᬢᬶᬗ᭄ᬕᬮ᭄᭞ᬳᬯᬓᬾᬫᬦᬤᬶᬳᬶᬬᬶᬂ᭞ᬫᬺᬱᬩ

[᭑᭙ 19A]

᭑᭙

ᬬᬸ᭞ᬢᬦ᭄ᬓᬾᬗ᭄ᬕᬸᬄᬭᬶᬂᬓᬓᬾᬯᭂᬳᬦ᭄᭚ᬢᭂᬍᬩᬾᬢᬸᬯᬄᬗᬯᬶᬦᬂ᭞ᬫᬢᬸᬢᬸᬧ᭄ᬤ᭄ᬯᬭᬦᬾᬲᬫᬶ᭞ᬗᬶᬮᬶᬲ᭄ᬢᭂᬓᬾᬦ᭄ᬦᬾᬢᭂᬍᬩᬂ᭞ᬦᬾᬮᬾᬦᬦ᭄ᬢᬦ᭄ᬓᬢᬶᬗ᭄ᬳᬮᬶᬦ᭄᭞ᬢᬦ᭄ᬓᬧᬶ

ᬋᬂᬢᬦ᭄ᬓᬵᬤᭂᬓᬶᬦ᭄᭞ᬲᬗ᭄ᬓᬦ᭄ᬳ᭄ᬬᬂᬧ᭄ᬭᬫᬡᬓᬸᬫ᭄ᬧᬸᬮ᭄᭞ᬦᬸᬗ᭄ᬕᬮ᭄ᬚᭂᬓᬾᬦ᭄ᬦᬾᬢᭂᬍᬩᬂ᭞ᬫᬓ᭄ᬭᬡᬓᬸᬯᬢ᭄ᬢᬸᬃᬲᬶᬤ᭄ᬥᬶ᭞ᬲᬶᬤ᭄ᬥᬢᭂᬧᬸᬓ᭄᭞ᬓᬤᬶᬧᬗᬶᬲ᭄ᬢᬶᬦᬶᬂᬫᬦᬄ᭚ᬬᬦᬶᬂᬢᭂᬍ᭠

ᬩ᭄ᬢᬸᬯᬭᬗᭂᬮᬄ᭞ᬲᬗᭂᬢ᭄ᬩᬗ᭄ᬓ᭄ᬭᬸᬢ᭄ᬫᬦᬸᬫᬤᬶ᭞ᬓᬳᬯᬓᬶᬦ᭄ᬩᬵᬦ᭄ᬦᭂᬫ᭄ᬩᬭ᭞ᬮᬶᬧ᭄ᬬᬗᬸᬦ᭄ᬤᬧ᭄ᬕᬯᬂᬲᬳᬶ᭞ᬫᬓᭂᬚᬂᬫᬭᬱᬓᭂᬢᬶᬮ᭄᭞ᬤᬾᬯᬾᬓᬾᬓᬓᬤᬾᬦ᭄ᬧᬸᬦ᭄ᬢᬸᬮ᭄᭞᭠

ᬳᬾᬗ᭄ᬕᬮᬦ᭄ᬫᬯᭂᬢᬸᬓᬶᬬᬧ᭄᭞ᬲᬶᬂᬧᬳᬸᬭᬸᬓᬶᬦ᭄ᬢᬦ᭄ᬧᬲᬭᬷ᭞ᬘᬧ᭄ᬮᭀᬓ᭄ᬩᬶᬗᬸᬂ᭞ᬲᬗ᭄ᬓᬦ᭄ᬦᬳᬸᬬᬦ᭄ᬩᭂᬗᭀᬗᬂ᭚ᬢᭂᬍᬩᬾᬫᭀᬦ᭄ᬢᭀᬧ᭄ᬭᬕᬢᬂ᭞ᬳᬶᬗᭂᬢᬾᬢᬸᬚ᭄ᬯᬂ

